
Abstrak

Salah satu faktor sosial yang selalu diabaikan oleh pengkaji strategi pembelajaran bahasa (SPB) ialah faktor gender.  Ini ditegaskan oleh Ellis (1994) yang menyatakan bahawa terlalu sedikit perhatian diberikan terhadap aspek sosial khususnya faktor jantina dalam mengkaji SPB.  Oxford (1990) menegaskasn bahawa kebanyakan kajian tentang SPB tidak mengkaji perbezaan jantina atau memilih untuk mengabaikan faktor jantina.  Justeru, artikel ini bertujuan untuk memperihal satu kajian kes tentang SPB yang digunakan oleh pelajar lelaki dan perempuan ketika belajar bahasa Melayu (BM) ketika di dalam kelas (DDK), di luar kelas (DLK) dan peperiksaan (PEP).  Peserta kajian terdiri daripada dua pelajar lelaki dan dua pelajar perempuan yang cemerlang dalam mata pelajaran BM.  Untuk melihat perbezaan SPB antara jantina pelajar, kaedah temu bual berstruktur digunakan.  Data temu bual kemudian dianalisis menggunakan kaedah analisis data NUD*IST atau Numerical Unstructured Data Indexing Searching dan Theorizing.  Tema yang diperoleh kemudian dianalisis menggunakan kaedah analisis indeks Cohen Kappa.  Bagi memastikan tema yang diperoleh ada nilai persetujuannya, tema tersebut diberikan kepada pakar penilai. Secara keseluruhan, dapatan kajian menunjukkan bahawa pelajar cemerlang lelaki lebih banyak menggunakan SPB ketika DDK, DLK dan PEP. Dapatan kajian ini bertentangan dengan dapatan kajian SPB di Malaysia yang kebanyakannya melaporkan bahawa pelajar perempuan lebih banyak menggunakan SPB ketika belajar bahasa Melayu dan bahasa Inggeris.

Pendahuluan

Kajian strategi pembelajaran bahasa (SPB) terutamanya dalam mata pelajaran Bahasa Melayu (BM) merupakan sesuatu yang baru (Zamri 2004a).  Kebanyakan kajian SPB dalam BM lebih berfokus kepada kajian-kajian berkaitan dengan karangan, tatabahasa, pemahaman, dialek dan sebagainya.  Sebaliknya, kajian bagaimana pelajar belajar BM, apakah strategi belajar yang digunakan dan sebagainya kurang dijalankan (Zamri & Mohamed Amin 2003a, 2003b).


Penggunaan strategi pembelajaran sebagai satu cara atau teknik bagi menguasai sesuatu mata pelajaran seperti BM dapat membantu pelajar itu menguasai BM dengan baik.  Dalam konteks pembelajaran, strategi pembelajaran membantu pelajar menguasai proses pembelajaran dengan mudah, cepat, lebih menyeronokkan, lebih ke arah kendiri, lebih cekaap dan lebih mudah dipindahkan ke situasi baru (Oxford 1990).  


Bagi pelajar bahasa pula, penggunaan SPB dapat meningkatkan pencapaian, penyimpanan, mengingati kembali dan menggunakan semual maklumat baru (Rigney 1978; Oxford 1990).  Kajian-kajian SPB di Malaysia mendapati bahawa pelajar-pelajar yang menggunakan banyak strategi pembelajaran selalunya berjaya mencapai kejayaan dalam pelajaran.  Ini dibuktikan melalui kajian Faizahani (2002) dalam mata pelajaran Bahasa Inggeris,   Abdul Razak (1999) dalam mata pelajaran Sejarah, N. Suriya (2001) dalam mata pelajaran Sains, Maznah (2001) dalam mata pelajaran Biologi, Desma (2001) dalam mata pelajaran Pendidikan  Jasmani dan lain-lain.  Demikian juga dalam mata pelajaran BM. Beberapa kajian SPB menunjukkan bahawa pelajar yang berjaya atau cemerlang dalam pelajaran BM merupakan pelajar yang menggunakan banyak strategi berbanding pelajar yang kurang menggunakan atau pelajar lemah (lihat Abu Talib 1998; Mohd Nazali 1999; Mohamed Amin, Juriah & Mohd Isa 1999; Mohamed Amin, Zamri & Mohd Nazali 2001; Zamri, Mohamed Amin, Noriah & Juriah 2002; 2003a, 3003b).  Kesemua pengkaji ini melaporkan bahawa pelajar yang cemerlang menggunakan banyak SPB berbanding pelajar lemah ketika belajar BM sama ada di dalam kelas, luar kelas mahupun peperiksaan.


Berdasarkan huraian ini, jelas bahawa penggunaan SPB dapat membantu pelajar cemerlang dalam pelajaran. Kajian-kajian berkaitan yang dilaporkan membuktikan bahawa penggunaan strategi pembelajaran dapat membantu pelajar dalam mata pelajaran yang dipelajari.

Pernyataan Masalah

Kajian tentang SPB berdasarkan faktor gender atau jantina kurang diperikan perhatian (Ellis 1994; Oxford 1989). Pengabaian perbezaan gender dalam mengkaji SPB menyebabkan tidak banyak kajian SPB yang dilaporkan memasukkan aspek perbezaan gender.  Ini ditegaskan oleh Zamri (2004b) yang menyatakan bahawa pengabaian faktor gender menyebabkan tidak banyak dapatan kajian SPB dilaporkan oleh pengkaji-pengkaji bahasa. Kajian tentang pengajaran dan pembelajaran BM lebih banyak berfokus kepada kepentingan BM dalam pendidikan seperti kajian berkaitan dengan kemahiran lisan dan bukan lisan, tatabahasa, karangan, ejaan, sebutan, istilah, dialek, kosa kata dan sebagainya (Zamri & Mohamed Amin 2000, 2001).  

Kejayaan atau kegagalan pelajar dalam pembelajaran jarang dikaitkan dengan strategi belajar yang digunakan oleh pelajar berkenaan.  Sebaliknya, kejayaan atau kegagalan mereka sering dikaitkan dengan faktor guru, keturunan, latar belakang pendidikan keluarga (ibu bapa), sekolah, tuisyen, motivasi dan berbagai-bagai lagi faktor, tetapi tidak atau jarang dikaitkan dengan strategi belajar yang digunakan oleh pelajar berkenaan.  Naiman, Frohlich, Stern dan Todesco (1978) menyatakan pembelajaran bahasa bukanlah semata-mata mencari teknik dan strategi yang betul, tetapi juga bergantung kepada faktor lain seperti personaliti, motivasi dan sikap seseorang.  Faktor ini adalah lebih penting kejayaan pelajar dalam pembelajaran bahasa.  Kajian-kajian yang berkaitan dengan SPB dalam BM  seperti kajian Abu Talib (1998), Mohd Nazali (1999), Mohamed Amin, Juriah dan Mohd Isa. (1999, 2000), Mohamed Amin, Mohd Isa, Zamri dan Jamaludin (2002) mendapati antara punca kegagalan pelajar dalam pembelajaran BM adalah disebabkan oleh ketidaksesuaian dan ketidaktepatan SPB yang pelajar gunakan.   

Kemerostoan pelajar dalam pelajaran juga disebabkan oleh kegagalan pelajar menggunakan teknik belajar yang berkesan. Kajian yang dilakukan Jarji, Isa, Othman dan Othman. (1992) misalnya, mendedahkan faktor penyumbang kemerosotan  pencapaian akademik pelajar di Malaysia disebabkan oleh teknik belajar yang lemah, faktor bebanan akademik dan faktor penyarah.  Pelajar yang kurang berjaya didapati menggunakan strategi belajar yang kurang berkesan atau tidak mengetahui teknik belajar yang baik walaupun banyak menghabiskan masa dan tenaga dalam pembelajaran.  Kelemahan dalam pendekatan pembelajaran ini berkait rapat dengan amalan pembelajaran yang tidak mendalam (Entswistle & Waterston 1988).  O’Malley, Chamot, Stewner-Manzanares, Kupper dan Russo (1985a, 1985b) pula  menyatakan bahawa antara sebab utama seseorang pelajar itu  mudah lupa yang dipelajarinya termasuklah kualiti sesuatu latihan bahasa itu, tahap kepintaran pelajar, jenis sokongan dan dorongan yang diterima, strategi-strategi yang digunakan oleh pelajar untuk belajar serta kesesuaian atau ketepatan latihan pelajaran bahasa serasi dengan kehendak pelajar.  Mereka sependapat bahawa penggunaan strategi yang betul dalam mempelajari bahasa merupakan suatu tindakan yang amat dititikberatkan. 

Kajian yang dijalankan oleh Jarji  et al (1992), Abu Talib (1998) dan Muhammad, Noriah dan Abdul Razak (1999) juga mendapati faktor jantina dan kaum juga mempengaruhi SPB di kalangan pelajar. Hasil kajian mereka semua, didapati pelajar perempuan lebih banyak menggunakan strategi belajar berbanding pelajar lelaki.  Dari segi komposisi kaum, pelajar Melayu lebih banyak gunakan strategi belajar, diikuti pelajr Cina dan India.  Ini membuktikan bahawa faktor jantina dan kaum merupakan faktor penyumbang kepada kewujudan kepelbagaian strategi belajar  termasuk ketika belajar BM di kalangan pelajar.   

Kesimpulannya, SPB perlu dikuasai oleh setiap pelajar.  Kegagalan pelajar mengenal pasti SPB yang sesuai dengan keupayaannya akan menimbulkan masalah kepada pembelajaran bahasa pelajar berkenaan.  Ia boleh mendatangkan implikasi kepada pendidikan BM (Mohamed Amin & Abu Talib 1997) jika pelajar gagal menguasai BM dengan baik. Sebaliknya, sekiranya SPB yang sesuai dengan cara dan masa pelajar belajar akan membantu pelajar belajar dengan baik dan meningkatkan pencapaian mereka dalam peperiksaan (Zamri et al. 2003a).   Tegasnya, kecemerlangan seseorang pelajar bukan sahaja disebabkan kaedah dan pendekatan pengajaran guru sahaja, tetapi juga dipengaruhi oleh faktor-faktor lain seperti SPB yang digunakan.  

Metodologi Kajian

Kajian kes menggunakan instrumen temu bual ini dijalankan terhadap empat orang pelajar cemerlang dalam mata pelajaran BM berdasarkan gred keputusan BM dalam peperiksaan Penilaian Menengah Rendah. Pelajar cemerlang juga dipilih dengan bantuan guru mata pelajaran BM dan guru kelas peserta kajian.  Kajian dijalankan di sebuah sekolah menengah kebangsaan di Selangor. Sekolah tersebut dipilih berdasarkan unsur assesbility and permissiveness (Marshall & Rossman 1989), iaitu mudah dapat kebenaran, mudah dapat sampel/peserta kajian, dan mudah mendapat sokongan.

Item temu bual berstruktur dibina berdasarkan peringkat penyoalan yang dicadangkan Kvale (1996).  Kvale mencadangkan sembilan peringkat atau aras soalan yang perlu digunakan dalam menyediakan soalan temu bual, iaitu soalan berbentuk pengenalan, urutan, lanjutan, spesifik, terus/langsung, tidak langsung, berstruktur, berbentuk kesenyapan dan interprestasi. Selepas item temu bual dibina, kajian rintis dijalankan.  Kajian rintis temu bual dijalankan di sebuah sekolah menengah kebangsaan yang hampir sama cirinya dengan sekolah yang dijadikan lokasi kajian.  Kajian rintis temu bual dijalankan terhadap seorang pelajar cemerlang lelaki (PCL) dan seorang pelajar cemerlang perempuan (PCP) dalam keempat-empat kemahiran bahasa tersebut. Item-item temu bual kemudian dibaiki dengan meminta kerjasama guru BM dan guru Panitia BM sekolah kajian rintis dijalankan untuk memeriksa item-tem temu bual tersebut bagi mencari keesahan dan kebolehpercayaannya.  Setelah item-item temu bual siap dibina, proses seterusnya ialah menemu bual keempat-empat pelajar cemerlang.  Proses temu bual berjalan lebih kurang sebulan.  Setiap pelajar cemerlang ditemu bual secara berperingkat mengikut kemahiran secara bergilir-gilir.  

Data temu bual kemudian disalin menjadi bentuk transrikpsi.  Kemudian, data temu bual dianalisis untuk menentukan tema atau tema SPB yang digunakan oleh pelajar cemerlang untuk mempelajari BM dalam KD, KT, KB dan KTs ketika DDK. Perisian NUD*IST (Non-Numerical Unstructured Data Indexing Searching and Theorizing) digunakan bagi menganalisis data temu bual.  Perisian NUD*IST merupakan satu perisian menganalisis data kualitatif terkini.  Bagi memastikan tema-tema SPB yang ditemui dalam temu bual tersebut diakui nilai persetujuannya, tiga pakar penilai digunakan bagi menganalisis data kualitatif tersbeut dengan kaedah Analisis Indeks Cohen Kappa (AICK).  AICK ialah satu proses untuk mencari kebolehpercayaan unit-unit analisis data kualitatif berbentuk verbatim.  Ia dilakukan dengan mencari nilai persetujuan antara pakar kualitatif tentang unit-unit analisis sesuatu tema yang dikaji atau diperoleh dalam temu bual. AICK dapat menentukan sejauh mana unit analisis yang dipilih dapat menggambarkan tema-tema yang timbul daripada temu bual dengan tepat dan menjurus kepada persoalan yang hendak dikaji.   

Bagi menentukan kebolehpercayaan data, nilai pekali persetujuan  AICK ditentukan (Cohen 1960; Fleiss 1981;  Stemler 1998). Berdasarkan AICK ini, tiga pakar kualitatif (penilai) yang mengetahui cara pengiraan Cohen Kappa diminat untuk menilai tahap/pekali persetujuan tema-tema SPB daripada temu bual yang dijalankan DDK daripada transkrip.  Tema yang dipilih secara rawak itu diambil daripada 4 tema SPB ketika DDK.  Keseluruhannya, terdapat 16 tema (unit) pelajar cemerlang termasuk definisi operasi setiap tema diberi kepada pakar untuk dibuat pengiraan persetujuan.  Terdapat kajian yang menggunakan 20 unit untuk mencari nilai persetujuan antara pakar seperti  kajian yang dilakukan oleh Zahrah (2002) dan Tam (1999).


Setelah ketiga-tiga pakar menilai, nilai persetujuan tersebut dikira dan persetujuan setiap pakar bagi kod-unit dicatat.  Bagi unit-unit yang tidak mendapat persetujuan, ketiga penilai/pakar diminta berbincang semula sehingga mendapat nilai persetujuan unit yang tidak diterima peringkat awalnya.  Kemudian unit itu diberi kod yang sesuai mengikut definisi yang diubah suai. Nilai pekali persetujuan setiap pakar dicatat secara berasingan dan kemudian diagregatkan bagi mendapatkan satu nilai pekali persetujuan untuk seluruh proses tersebut.  Formula Cohen Kappa seperti berikut digunakan dalam perkiraan.



- K = fo - fi  



         N – fi



- K = fa – fc


         N – fc

Di mana:
fa – unit persetujuan



fc – 50 peratus jangkaan persetujuan


     
N – bilangan unit (tema) yang diuji nilai persetujuan 

Landis dan Kosh (1977) mencadangkan cara pengiraan persetujuan menggunakan skala Cohen Kappa. Cara pengiraan sedemikian telah dilakukan dalam kajian-kajian tempatan di mana, pengkaji-pengkaji tersebut telah dapat menunjukkan darjah persetujuan yang tinggi bagi unit yang dianalisis (Tam 1999;  Noriah 1999; Zahrah 2002). Ini menunjukkan telah wujud kepekaan di kalangan pengkaji kualitatif tempatan untuk menilai kebolehpercayaan data kualitatif yang dikumpulkan.


            JADUAL 1 : Skala Persetujuan Cohen Kappa

	Nilai Kappa
	Skala Persetujuan

	Bawah 0.00
	Sangat lemah 

	0.00 – 0.20 
	Lemah 

	0.21 – 0.40
	Sederhana lemah

	0.41 – 0.60
	Sederhana 

	0.61 – 0.80
	Baik

	0.81 – 1.00
	Sangat baik


Dapatan kajian

Strategi Pembelajaran Bahasa Pelajar Cemerlang Di Dalam Kelas

Berdasarkan Jadual 2, terdapat 72 SPB yang dilapor digunakan oleh pelajar cemerlang ketika belajar BM semasa DDK. Daripada jumlah tersebut, PCL-1 melapor menggunakan paling banyak SPB ketika DDK bagi keempat-empat kemahiran bahasa, iaitu sebanyak 37 SPB.  Ini diikuti PCL-2 dengan 36 SPB, PCP-2 dengan 33 SPB, manakala PCP-1 merupakan pelajar cemerlang paling sedikit melapor menggunakan SPB, iaitu sebanyak 28 SPB sahaja.


Berdasarkan Jadual 2, terdapat lapan SPB yang dilapor digunakan oleh semua pelajar cemerlang ketika DDK.  Kelapan-lapan SPB yang digunakan oleh pelajar cemerlang itu ialah strategi DTKG, ABAB, MGBT, BPBB, GTTT, SLSH, MGPT dan PMTTs.  Strategi-strategi tersebut boleh dikelompokkan dalam beberapa tema seperti mendengar dengan teliti, mengambil bahagian aktiviti bahasa, menggunakan pelbagai teknik belajar, motivasi, membaca pelbagai bahan bacaan, menunjukkan sikap positif dan memperuntuk masa belajar.  

Strategi DTKG atau mendengar dengan teliti kata guru boleh dikategorikan dalam tema mendengar dengan teliti. Ia digunakan sebagai satu cara meningkatkan aspek pendengaran. Ini menunjukkan bahawa pelajar cemerlang menggunakan strategi mendengar dengan teliti apa yang guru terangkan DDK. Tujuannya adalah supaya mereka dapat memahami apa yang guru terangkan, dapat mencatat isi-isi penting yang diterangkan oleh guru, dapat membuat latihan yang guru berikan, mudah membuat tugasan, mudah memahami apa yang guru terangkan, mudah membaca apabila diminta berbuat demikian dan sebagainya. Ini menunjukkan bahawa pelajar cemerlang ialah pelajar yang begitu teliti ketika belajar dan tidak mahu melakukan sebarang kesilapan ketika membuat latihan yang guru berikan. Sekiranya terdapat perkataan yang sukar difahami, mereka akan cuba mendengar apa yang guru terangkan dengan teliti sehingga dapat memahami maksud perkataan tersebut.  Dengan kata lain, strategi DTKG merupakan SPB paling popular bagi pelajar cemerlang ketika belajar BM semasa DDK seperti yang terdapat dalam petikan temu bual PCL-2 dan PCP-2 berikut:

· DDK saya cuba mendengar setiap ulasan atau kenyataan yang diucapkan oleh guru supaya saya tidak melakukan kesilapan dalam melakukan tugasnya (PCL-2, DDK-KD: 45-47).

· Strategi KD yang saya gunakan juga dapat meningkatkan KB saya kerana DDK saya mungkin ada perkataan yang saya tidak faham, saya akan dengar apa yang guru jelaskan dan saya boleh dapat membaca dengan betul (PCP-2, DDK-KD: 60-62).   


Tema mengambil bahagian aktiviti bahasa merujuk kepada penggunaan SPB yang melibatkan penglibatan pelajar dalam sesuatu aktiviti bahasa.  Berdasarkan Jadual 4.1, strategi ABAB atau mengambil bahagian aktiviti bahasa merupakan strategi paling popular di kalangan pelajar cemerlang ketika DDK.  Pelajar cemerlang banyak mengambil bahagian aktiviti pertandingan bahasa seperti menyertai aktiviti perbincangan, pertandingan bahas, pidato, deklamasi sajak dan lain-lain adalah sebagai satu cara menguasai KT ketika DDK. Dengan mengambil bahagian aktiviti bahasa, ia dapat membantu mereka berani memberi pendapat dengan bernas di hadapan kelas.  Ini menunjukkan bahawa pelajar cemerlang ialah pelajar yang aktif DDK seperti suka memberi pelbagai pendapat sama ada diminta oleh guru ataupun atas keinginan sendiri. Ia banyak berkaitan dengan teori tingkah laku atau behavioris di mana pelajar cemerlang menggunakan aktiviti bahasa sebagai satu cara mengukuhkan lagi aspek pendengaran dan pertuturan. Dengan menyertai aktivti bahasa, ia menjadi satu proses kelaziman bagi pelajar cemerlang ketika belajar BM semasa DDK.  Mereka sentiasa melibatkan diri dalam aktiviti bahasa sama ada secara berkumpulan ataupun diminta berbuat demikian oleh guru. Ini dapat dibuktikan berdasarkan temu bual dengan PCL-1 dan PCP-1 bagi meningkatkan KD. 

· Saya banyak menggunakan strategi ketika belajar KT.  Contohnya seperti saya banyak menggunakan bahasa yang sesuai dan menyertai aktiviti di sekolah.  Contohnya, DDK, saya banyak menyuarakan pendapat-pendapat yang bernas dan berani menampilkan idea-idea yang bernas juga (PCL-1, DDK-KD : 8-10).  

· DDK saya suka melibatkan diri dalam aktiviti-aktiviti perbincangan yang diarahkan oleh guru.  Saya selalu bercakap di depan kelas untuk membentangkan sesuatu pembentangan (PCP-1, DDK-KT: 16-17)

Pelajar cemerlang juga menggunakan pelbagai teknik belajar bagi meningkatkan KT semasa DDK. Sebagai contoh, pelajar cemerlang melapor bahawa mereka menggunakan strategi GTTT atau menggunakan teknik bagi meningkatkan aspek pertuturan ketika DDK. Kesemua pelajar cemerlang melapor menggunakan teknik bertutur seperti teknik mewujudkan kumpulan perbincangan (WKP), melihat cara guru bertutur (LCGT), perlu yakin ketika bertutur (YKT), menggunakan alat bantuan untuk meningkatkan pertuturan (GABT) seperti banyak mendengar siaran radio dan menonton siaran televisyen dan lain-lain teknik. Kepelbagaian teknik belajar ini menunjukkan bahawa pelajar cemerlang ialah pelajar yang banyak menggunakan teknik belajar yang berkesan dan sistematik. Ia banyak membantu mereka memberi pendapat, bersoal jawab, membaca buku dan menyertai pertandingan aktiviti bahasa. Kesemua teknik dalam KT ini merupakan antara strategi yang banyak digunakan oleh pelajar cemerlang ketika DDK.  Strategi GTTT ini dapat ditunjukkan berdasarkan petikan temu bual PCL-2 dan PCP-2 ketika DDK bagi KT. 

· Saya ada menggunakan beberapa teknik untuk meningkatkan KT saya seperti DDK saya akan cuba banyak bersoal jawab, membaca buku dan menghadiri pertandingan bahas (PCL-2, DDK-KT: 66-67).

· Saya ada menggunakan beberapa teknik.  Contohnya DDK saya lebih banyak bercakap memberi pandangan saya jika kelas mengadakan diskusi ataupun persoalan yang hendak dijelas (PCP-2, DDK-KT: 73-74).


Bagi strategi BPBB atau membaca pelbagai bahan bacaan, data kajian menunjukkan bahawa pelajar cemerlang menggunakan strategi ini sebagai satu cara untuk menguasai aspek pembacaan ketika DDK. Strategi ini merupakan strategi paling paling popular di kalangan pelajar cemerlang yang banyak membantu mereka sukses dalam pembacaan.  Pelajar cemerlang didapati menggunakan pelbagai bahan bacaan bagi menguasai KB seperti banyak membaca karya sastera termasuk novel, membaca akhbar dan majalah, membaca buku teks, membaca buku berkaitan peperiksaan, membaca petikan yang guru berikan, membaca buku yang dipinjam daripada rakan dan sebagainya.  Kesannya, ia membantu pelajar cemerlang membaca dengan lancar, mencatat isi-isi penting, membaca dengan nada dan intonasi yang betul, membuat nota ringkas, membuat nota latihan dan sebagainya. Ini menunjukkan bahawa pelajar cemerlang ialah pelajar yang berusaha meningkatkan keupayaan ketika membaca sama ada dengan membaca bahan atau petikan yang guru berikan ataupun membaca bahan atau petikan yang dibeli. Kepelbagaian bahan bacaan juga ini disebabkan oleh faktor SES keluarga di mana kemampuan kewangan ibu bapa membantu pelajar cemerlang meningkatkan KB ketika DDK. Kepentingan strategi BPBB ini dapat ditunjukkan dalam petikan temu bual PCL-1 dan PCP-1 berikut:  

· Saya juga menggunakan bahan-bahan bacaan untuk meningkatkan KB saya. Contohnya, DDK saya banyak menggunakan teks-teks ucapan yang diberikan oleh guru untuk meningkatkan KB saya (PCL-1, DDK-KB: 51-53).

· Saya ada menggunakan bahan-bahan bacaan untuk meningkatkan KB saya.  Contohnya DDK saya menggunakan buku tulis, buku teks dan buku –buku latihan untuk menambahkan saya punya pengetahuan (PCP-1, DDK-KB: 47-49).  
Berdasarkan perbincangan, dapat dirumuskan bahawa pelajar cemerlang lelaki dan perempuan menggunakan pelbagai SPB ketika belajar BM semasa DDK. SPB yang digunakan boleh dikelompokkan dalam beberapa tema seperti mendengar dengan teliti, membaca pelbagai bahan bacaan, sikap positif, memperuntuk masa belajar, teknik teknik belajar, penghayatan agama, menggunakan alat bantuan, penerapan nilai murni, motivasi dan sebagainya.  Kesimpulannya, pelajar cemerlang menggunakan pelbagai strategi sama ada dalam KD, KT, KB atau KTs ketika mempelajari BM semasa DDK. Kesemua SPB yang digunakan dapat membantu mereka belajar BM dengan baik DDK.

Strategi Pembelajaran Bahasa Pelajar Cemerlang Ketika Di Luar Kelas 

Berdasarkan Jadual 3, sebanyak 86 SPB yang dilapor digunakan oleh keempat-empat pelajar cemerlang ketika DLK.  Daripada 84 SPB tersebut, PCL-2 paling banyak menggunakan SPB ketika DLK, iaitu sebanyak 47 SPB yang utama.  Ini diikuti PCL-1 dengan 41 SPB, PCP-2 dengan 39 SPB, manakala PCP-1 paling sedikit melapor penggunaan SPB ketika DLK, iaitu sebanyak 31 SPB.


Bagi pelajar cemerlang, terdapat 11 SPB paling popular yang digunakan oleh mereka semua ketika DDK bagi keempat-empat kemahiran bahasa.  Strategi-strategi tersebut ialah GABD, PMTD, GTTD, DTKR, GABT, GTTT, BPBB, GTTB, PMTB,  GABB, dan BDSB.  Kesemua 11 SPB paling popular yang digunakan oleh pelajar cemerlang ini dapat dikelompokkan dalam enam tema utama, iaitu tema menggunakan pelbagai alat bantuan, teknik belajar, memperuntuk masa belajar, memberi tumpuan, membaca pelbagai bahan bacaan dan  penghayatan agama. 

Terdapat tiga SPB paling popular berkaitan dengan tema penggunaan pelbagai alat bantuan ketika belajar BM semasa DLK, iaitu strategi GABD, GABT dan GABB.  Ketiga-tiga strategi ini digunakan oleh pelajar cemerlang bagi meningkatkan KD, KT dan KB, tetapi tidak dalam KTs. Sebagai contoh, strategi GABD atau menggunakan alat bantuan bagi meningkatkan pendengaran digunakan oleh semua pelajar cemerlang bagi meningkatkan KD. Pelajar cemerlang menggunakan alat bantuan seperti linguafon, radio, dan televisyen untuk mendengar berita, lagu dan ceramah. Dengan menggunakan alat bantuan ini, ia mampu meningkatkan aspek pendengaran dan pengetahuan mereka  tentang sesuatu isu yang didengar ketika DLK. Strategi ini digunakan oleh mereka pada waktu petang dan malam pada hari persekolahan serta pada cuti hujung minggu seperti yang dikatakan oleh PCL-1 dan PCP-1 ketika ditemu bual.  

· Selain itu, saya banyak menggunakan lingua phone dalam versi BM supaya mudah saya untuk meningkatkan KD saya (PCL-1, DLK-KD: 22-23).

· Di luar kelas (DLK) saya gemar mendengar berita.  Berita di TV untuk mengetahui hal-hal yang berlaku di luar dan dalam negara (PCP-1, DLK-KD: 15-16)

Selain strategi berkaitan dengan penggunaan alat bantuan, pelajar cemerlang juga dilihat menggunakan strategi berkaitan dengan tema teknik pembelajaran.  Berdasarkan Jadual 3, terdapat tiga SPB paling popular berkaitan dengan teknik belajar, iaitu strategi GTTD, GTTT dan GTTB.  Ketiga-tiga strategi ini hanya digunakan oleh pelajar cemerlang bagi KD, KT dan KB, tetapi tidak dalam KTs. Sebagai contoh, strategi GTTD atau menggunakan teknik bagi meningkatkan pendengaran merupakan strategi yang semuanya digunakan oleh pelajar cemerlang.  Pelajar cemerlang berpendapat bahawa dengan menggunakan teknik pendengaran, ia dapat membantu mereka mendengar dengan baik sama ada ketika mendengar keluarga atau rakan bercakap ataupun mendengar radio dan televisyen.  Antara teknik mendengar yang digunakan oleh pelajar cemerlang ketika belajar BM semasa DLK ialah menggunakan alat bantuan seperti ‘ear phone’, menonton siaran televisyen dan mendengar teliti kata rakan.  Sebagai contoh, dengan mendengar siaran televisyen, ia melatih pelajar cemerlang mendengar apa yang disampaikan oleh juruhebah televisyen. Penggunaan ‘ear phone’ pula dapat melatih mereka mendengar dengan teliti apa yang dirakamkan.  Mendengar dengan teliti apa yang dikatakan oleh rakan pula dapat melatih pelajar cemerlang memahami apa yang disampaikan oleh rakan ketika berbincang.  Dengan kata lain, teknik belajar yang digunakan banyak membantu pelajar cemerlang meningkatkan KD semasa DLK seperti yang dkatakan oleh PCL-2 dan PCP-1 semasa ditemu bual.

· DLK pula saya akan cuba mendengar apa yang diucapkan oleh seseorang seperti di dalam radio atau siaran TV (PCL-2, DLK-KD: 58-59)

· Selalunya ada. Misalnya saya suka mendengar… apa menggunakan apa ‘ear phone’ untuk mendengar.  Mendengar macam ceramah-ceramah daripada kaset itu untuk mempertingkatkan lagi KD saya. DLK selalunya saya mendengar pandanganlah, saya meminta pandangan keluarga saya tentang sesuatu perkara itu, sesuatu masalah itu (PCP-1, DLK-KD: 52-55)

Pelajar cemerlang memperuntuk masa belajar sebagai satu cara menguasai sesuatu kemahiran berbahasa. Berdasarkan jadual, semua pelajar cemerlang menggunakan strategi PMTD dan PMTB.  Sebagaicontoh, strategi PMTD atau memperuntuk masa bagi meningkatkan pendengaran digunakan oleh semua pelajar cemerlang.  Bagaimanapun, strategi ini hanya digunakan dalam KD, dan tidak dalam KT, KB dan KTs oleh pelajar cemerlang. Sebagai contoh, pelajar cemerlang banyak menggunakan strategi berkaitan dengan masa ketika mendengar DLK seperti mendengar ketika berbincang dengan rakan, mendengar teliti kata-kata ibu bapa, mendengar teliti kata-kata guru tuisyen, mendengar teliti kata guru dan memperuntukan masa mendengar radio dan televisyen semasa di rumah. Ini menunjukkan bahawa pelajar cemerlang banyak memperuntuk masa bagi meningkatkan aspek pendengarannya ketika DLK seperti yang digunakan oleh PCL-2 dan PCP-2 ketika belajar BM.

· DLK pula saya akan mendengar apa yang diucapkan oleh ibu bapa saya ataupun ahli keluarga saya ataupun cikgu tuisyen saya. (PCL-2, DLK-KD: 53-55)

· DLK pula saya juga berlatih KD apabila kawan-kawan ataupun melalui pertandingan dan sebagainya.  (PCP-2, DLK-KD: 44-45)

Mendengar dengan teliti ketika DLK juga merupakan antara SPB paling popular di kalangan pelajar cemerlang.   Strategi DTKR atau mendengar dengan teliti apabila rakan bercakap ketika berbincang DLK menunjukkan bahawa pelajar cemerlang mendengar dengan teliti sepenuhnya ketika mendengar.  Dengan mendengar teliti apa yang rakan cakap, pelajar cemerlang dapat memahami apa yang rakan cakap tersebut tanpa perlu merujuk kepada ibu bapa, guru ataupun guru tuisyen. Mereka juga dapat mencatat isi-isi penting  yang dicakap oleh rakan atau keluarga semasa berbual atau bebrincang. Pelajar cemerlang juga melaporkan bahawa dengan mendengar teliti, mereka dapat meningkatkan lain-lain kemahiran bahasa, terutamanya KTs. Strategi DTKR ini digunakan oleh PCL-1 dan PCL-2 bagi meningkatkan KD ketika DLK.

· DLK pula, saya dapat mendengar dengan teliti dan boleh berbincang dengan rakan apa yang terjadi. (PCL-1, DLK-KD: 82-83)

· DLK pula saya akan cuba mendengar setiap percakapan  atau pertuturan yang diucapkan oleh.., rakan-rakan saya atau…saya (PCL-2, DLK-KD:47-49)

Penggunaan pelbagai bahan bacaan seperti membaca akhbar dan majalah, membaca karya sastera seperti novel juga merupakan strategi utama yang digunakan oleh semua pelajar cemerlang.  Pelajar cemerlang menggunakan strategi BPBB atau membaca pelbagai bahan bacaan sebagai satu strategi paling popular ketika DLK.  Strategi BPBB ini  bukan sahaja digunakan dalam menguasai aspek pembacaan, tetapi juga aspek penulisan. Sebagai contoh, pelajar cemerlang melaporkan bahawa mereka membaca pelbagai bahan bacaan seperti membaca buku teks, membaca karya sastera seperti novel, membaca akhbar dan majalah yang dibeli oleh ibu bapa, membaca buku teknik membaca, membaca bahan-bahan yang berfaedah seperti buku-buku peperiksaan, membaca bahan-bahan ilmiah, membaca buku-buku rujukan peperiksaan dan membaca kamus.  Dengan membaca pelbagai bahan bacaan, mereka bukan sahaja dapat mengetahui isu-isu semasa, tetapi juga dapat menambah ilmu pengetahuan dan boleh mempraktikkannya ketika menulis.  Begitu juga dalam aspek penulisan, ia dapat membantu pelajar cemerlang menulis dengan lancar ketika mencatat isi-isi penting dengan menggunakan bahasa yang formal.  Faktor SES keluarga juga mempengaruhi budaya membaca di kalangan pelajar cemerlang. Ibu bapa yang membeli bahan bacaan semasa seperti surat khabar, majalah dan bahan bacaan untuk dibaca pada waktu senggang menjadi galakan dan dorongan kepada mereka untuk membaca. Dengan kata lain, strategi BPBB  banyak membantu meningkatkan KB pelajar cemerlang ketika DLK dan juga PEP.  Kepelbagaian bahan bacaan yang dibaca oleh PCL-1 dan PCP-2 adalah contoh kepentingan strategi BPBB kepada pelajar cemerlang dalam KB ketika DLK. 

· DLK pula saya banyak membaca buku-buku cerita, majalah dan novel.  Contohnya majalah Dewan Masyarakat, surat khabar dan banyak mendengar lagu-lagu Melayu serta menonton cerita-cerita klasik.  Contohnya cerita-cerita P.Ramlee untuk meningkatkan KB saya (PCL-1, DLK-KB: 53-55)

· DLK pula saya akan membaca novel yang dipinjam atau yang diberi oleh rakan. (PCP-2, DLK-KB: 22-23).  DLK pula kita perlu membaca buku-buku yang mendatangkan faedah, bukan setakat membaca buku-buku komik yang mempunyai maklumat atau isu-isu semasa (PCP-2, DLK-KB : 145-147).

Strategi BDSB atau membaca doa sebelum belajar ketika DLK menunjukkan bahawa pelajar cemerlang menggunakan strategi berkaitan dengan tema penghayatan agama sebagai satu cara menguasai semua kemahiran bahasa.  Sebagai contoh, pelajar melapor bahawa mereka menggunakan strategi berdoa sebelum belajar di rumah atau ketika DLK dengan membaca doa penerang hati.  Tujuannya adalah supaya mudah bagi mereka mengingati dan memahami  apa yang telah dipelajari di samping dapat meningkatkan kemahiran bahasa. Dengan kata lain, semua pelajar cemerlang menggunakan strategi BDSB sebagai satu cara menguasai pelajaran BM semasa DLK.  Pelajar cemerlang juga percaya bahawa segala usaha yang dibuat perlu dimulakan dengan membaca doa agar lebih diberkati oleh Tuhan. Unsur kerohanian yang digunakan oleh semua pelajar cemerlang ini menunjukkan bahawa mereka menyerahkan segala usaha yang telah dibuat kepada Tuhan.  Kepentingan strategi BDSB kepada pelajar cemerlang dapat ditunjukkan berdasarkan petikan temu bual dengan PCL-2 dan PCP-2 ketika DLK.

· Saya juga sentiasa berdoa kepada Allah agar diberi kemudahan untuk mengingat.  Dengan itu saya dapat mengingati semua PK ataupun kosa kata yang saya dapat ataupun tatabahasa yang saya dapat (PCL-2, DLK: 144-146)

· Selain itu saya akan sentiasa berdoa kepada Allah dan bertawakal serta percaya dengan pertolongan Allah untuk berjaya dalam pelajaran.  Selain itu, sebelum saya memulakan pembelajaran BM, saya akan mulakan dengan membaca bismillah dan membaca doa (PCP-2, DLK : 137-139).

Kesimpulannya, pelajar cemerlang menggunakan pelbagai SPB ketika belajar BM semasa DLK yang dikelompokkan dalam tiga bahagian, iaitu SPB paling popular, popular dan kurang popular. Kebanyakan SPB yang digunakan oleh  mereka  boleh dikelompokkan dalam SPB kurang popular. Terdapat pelbagai tema SPB yang digunakan oleh mereka ketika DLK seperti tema mendengar dengan teliti,  menggunakan pelbagai teknik belajar, membaca pelbagai bahan bacaan, menggunakan pelbagai alat bantuan, teknik belajar, memperuntuk masa belajar dan sebagainya. Tegasnya, kepelbagaian SPB yang dikelompokkan dalam beberapa tema banyak membantu pelajar cemerlang berjaya ketika mempelajari BM semasa DLK.

Strategi Pembelajaran Bahasa Pelajar Cemerlang ketika Peperiksaan

Berdasarkan Jadual 4, pelajar cemerlang melapor menggunakan 65 SPB ketika menghadapi peperiksaan (PEP). Daripada 63 SPB utama tersebut, PCL-2 paling banyak melapor menggunakan SPB ketika PEP, iaitu 32 SPB.  Ini diikuti dengan PCP-2 yang melapor menggunakan 28 SPB, dan PCL-1 dengan menggunakan 27 SPB. Manakala  PCP-1 merupakan pelajar cemerlang paling sedikit melapor menggunakan SPB ketika menghadapi PEP, iaitu sebanyak 25 SPB.  


Berdasarkan Jadual 4, terdapat enam SPB utama yang dikategorikan sebagai SPB paling popular di kalangan pelajar cemerlang.  SPB tersebut ialah DTAGP, BPBB, GTTB, PMTTs, GTTTs dan BBLTs.  Keenam-enam SPB tersebut boleh dikelompokkan dalam lima tema, iaitu mendengar dengan teliti, membaca pelbagai bahan bacaan, menggunakan teknik belajar, memperuntuk masa belajar dan memperbanyak latih tubi. Sebagai contoh, strategi DTAGP merupakan SPB paling popular yang digunakan oleh semua pelajar cemerlang dalam meningkatkan aspek pendengarannya ketika PEP.  Pelajar cemerlang melapor bahawa dengan mendengar teliti arahan guru pengawas semasa PEP, mereka dapat menjawab soalan peperiksaan dengan mudah, tidak melakukan kesilapan ketika menjawab soalan peperiksaan, mudah memahami soalan peperiksaan terutama soalan ujian lisan, membantu baca petikan yang guru berikan dengan lancar dan sebagainya. Selain itu, dengan mendengar teliti arahan guru pengawas, ia dapat membantu mereka lulus dengan baik dalam PEP ataupun membantu mereka menjawab soalan peperiksaan seperti soalan ujian lisan.  Dengan kata lain, strategi DTAGP semasa PEP membantu pelajar cemerlang menjawab soalan-soalan peperiksaan dengan betul seperti yang diperkatakan oleh PCL-1 dan PCP1 ketika PEP.

· KHP, saya banyak mendengar dengan teliti apa yang guru 
ating
a.  Contohnya, jika ada kesilapan soalan saya akan cuba fahamkan dengan teliti. (PCL-1, PEP-KD: 35-36) 
· Dan ketika menghadapi peperiksaan (KHP) saya memberi tumpuan ketika guru memberi arahan ketika menjawab soalan-soalan peperiksaan (PCP-1, PEP-KD: 18-19) 

Strategi BPBB atau membaca pelbagai bahan bacaan sebelum PEP juga merupakan antara SPB paling popular di kalangan pelajar cemerlang.  Pelajar cemerlang melaporkan bahawa mereka bukan sahaja menggunakan strategi BPBB bagi meningkatkan KB, tetapi juga KT dan KTs.  Ini menunjukkan bahawa pelajar cemerlang menggunakan strategi BPBB dalam semua kemahiran bahasa ketika PEP.  Sebagai contoh, dalam KT, tujuan pelajar cemerlang menggunakan strategi BPBB ketika PEP kerana ia dapat membantu mereka bertutur dengan lancar.  Dengan membaca pelbagai bahan bacaan seperti membaca buku penulisan karangan, membaca akhbar dan majalah, membaca buku teks, membaca kamus dan membaca petikan yang guru berikan, ia dapat membantu mereka menjawab soalan ujian lisan dengan lancar, membantu meningkatkan aspek perbendaharaan kata, dapat menghasilkan latihan penulisan dengan baik dan mudah mengingati fakta-fakta penting semasa menjawab soalan peperiksaan. Ini menggambarkan sikap pelajar cemerlang yang membuat persediaan awal dengan membaca pelbagai bahan bacaan bagi menghadapi PEP.  Petikan temu bual dengan PCL-2 dan PCP-2 adalah contoh jelas penggunaan strategi  BPBB kepada pelajar cemerlang.

· Dan KHP saya akan banyakkan pembacaan saya dalam buku ataupun karangan untuk membantu saya dalam menjawab soalan peperiksaan. (PCL-2, PEP-KB: 15-16)

· UHP pula saya akan membaca buku-buku rujukan untuk menjawab soalan peperiksaan.  (PCP-2, PEP-KB: 23-24). 

Terdapat juga SPB yang digunakan oleh semua pelajar cemerlang berkaitan dengan tema teknik belajar, iaitu strategi GTTB dan GTTTs.  Sebagai contoh,  strategi GTTTs atau menggunakan teknik bagi meningkatkan aspek penulisan pula dapat membantu pelajar cemerlang menjawab soalan peperiksan dengan baik.  Antara teknik penulisan yang digunakan oleh pelajar cemerlang ketika PEP adalah seperti banyak meminjam buku rakan terutamanya buku karangan rakan yang baik untuk disalin, membuat latihan soalan-soalan peperiksaan tahun lepas, menulis dengan cantik dan menggunakan ayat-ayat yang lengkap ketika menjawab soalan-soalan peperiksaan. Sebagai contoh, menyalin karangan terbaik rakan dapat membantu pelajar cemerlang ketika menjawab soalan karangan semasa PEP.  Pelajar cemerlang dapat membuat karangan dengan baik seperti mana yang dibuat oleh rakan mereka.  Banyak membuat latihan menjawab soalan-soalan peperiksaan tahun lepas juga antara teknik menulis yang membantu mereka dalam PEP. Pelbagai soalan BM yang pernah keluar pepeperiksaan dibuat latih tubi.  Ini akan membiasakan mereka menjawab soalan BM yang sebenar ketika PEP.  Menulis dengan cantik ketika menjawab soalan PEP juga teknik menulis yang digunakan oleh pelajar cemerlang.  Menulis dengan cantik ketika menjawab soalan peperiksaan bukan sahaja memudahkan guru memeriksa dengan mudah, bahkan juga mempengaruhi emosi guru di mana guru yang memeriksa jawapan yang ditulis dengan cantik akan berasa senang hati tanpa sebarang gangguan marah, sakit hati dan sebagainya.  Dengan menggunakan teknik-teknik menulis ini, pelajar cemerlang dapat menghasilkan satu penulisan yang baik ketika PEP seperti yang dikatakan oleh PCL-2 dan PCP-2 semasa ditemu bual.  

· Dan KHP saya akan menggunakan soalan-soalan lepas dan membuat latihan untuk meningkatkan KTS saya dalam peperiksaan (PCL-2, PEP-KTs: 77-78)
· KHP pula, saya akan menggunakan perkataan-perkataan yang lengkap semasa menulis karangan dan tiada kata-kata singkatan dan sebagainya (PCP-2, PEP-KTs: 74-76)

Pelajar cemerlang melaporkan bahawa mereka menggunakan SPB berkaitan dengan masa bagi meningkatkan aspek penulisan melalui penggunaan strategi PMTTs. Pelajar cemerlang memperuntuk masa ketika PEP bagi meningkatkan aspek penulisan seperti membaca karangan contoh yang dipinjam daripada rakan, guru atau perpustakaan, membuat ulang kaji dengan menjawab soalan-soalan peperiksaan tahun lepas, dan membaca pelbagai bahan bacaan. Sebagai contoh, pelajar cemerlang meminjam buku karangan contoh yang ditulis oleh rakan untuk disalin semula. Dengan menyalin semula contoh karangan terbaik rakan itu, ia dapat membantu mereka menulis seperti mana rakan mereka itu ketika menjawab soalan karangan semasa PEP.  Pelajar cemerlang juga memperuntuk masa membuat ulang kaji soalan-soalan BM yang pernah keluar PEP.  Dengan banyak membuat ulang kaji itu, ia akan membantu mereka mengetahui cara menjawab dan kehendak soalan yang dikemukakan. Ini membantu pelajar cemerlang membuat persediaan lebih awal sebelum PEP sebenar.  Dengan kata lain, strategi PMTTs dapat membantu pelajar cemerlang menulis dengan baik semasa menjawab soalan PEP seperti yang dikatakan oleh PCL-1 dan PCP-2.

· Manakala KHP saya banyak membaca buku-buku karangan yang sesuai yang mempunyai idea-idea yang bernas untuk membantu saya lulus dengan cemerlang dalam peperiksaan (PCL-1, PEP-KTs: 78-80)

· KHP pula ia sebagai nota ringkas. Apabila saya menulis, saya dapat membaca nota itu dengan lebih cepat (PCP-2, PEP-KTs: 68-70)

Tema memperbanyak latih tubi merupakan SPB yang terakhir paling banyak digunakan oleh pelajar cemerlang.  Ini berdasarkan kepada penggunaa strategi BBLTs, yakni banyak buat latihan menulis seperti membuat latihan penulisan yang diberikan oleh guru, meminta rakan membaca hasil latihan penulisan yang dibuat, mencatat isi-isi penting dan sebagainya.  Bagi pelajar cemerlang, dengan banyak membuat latihan menulis, ia membantu mereka menjawab soalan-soalan peperiksaan dengan lancar tanpa sebarang masalah. Latih tubi menulis karangan dan rumusan karangan dapat membiasakan pelajar cemerlang menjawab soalan-soalan rumusan dan karangan ketika PEP.  Justeru, dengan banyak membuat latihan penulisan, ia membantu pelajar cemerlang menjawab soalan-soalan berkaitan dengan karangan dan rumusan dengan mudah ketika PEP seperti yang oleh PCL-2 dan PCP-2 ketika ditemu bual.

· Pada KHP pula saya akan banyak menulis karangan-karangan dan berbincang dengan rakan-rakan tentang soalan-soalan yang akan keluar pada peperiksaan.   (PCL-2, PEP-KTs: 27-28)

· Selain itu, KHP pula contohnya latihan-latihan yang berdasarkan karangan atau rumusan dengan menulis isi-isi penting yang terdapat di dalam petikan itu.  (PCP-2, PEP-KTs: 26-28)

Berdasarkan perbincangan SPB yang digunakan oleh pelajar cemerlang ketika PEP, dapat dirumuskan bahawa pelajar cemerlang menggunakan pelbagai SPB ketika belajar BM.  Kesemua SPB yang digunakan oleh pelajar cemerlang ketika PEP itu boleh dikelompokkan dalam pelbagai tema. Antara tema yang ketara digunakan oleh pelajar cemerlang ketika PEP ialah tema penghayatan agama dan membuat persediaan awal bagi menghadapi PEP.  Tegasnya, pelajar cemerlang menggunakan pelbagai SPB ketika belajar BM semasa menghadapi PEP.

Perbincangan 

Strategi Pembelajaran Bahasa Berdasarkan Jantina Pelajar Ketika Di Dalam Kelas 

Secara keseluruhan, terdapat perbezaan penggunaan dan penguasaan SPB antara PCL dengan PCP ketika belajar BM semasa DDK.  PCL didapati lebih banyak menggunakan SPB berbanding PCP.  Ini bertentangan dan tidak selari dengan dapatan kajian SPB dalam pendidikan BM seperti yang dijalankan oleh Abu Talib (1998), Mohd Nazali (1999), Mohd Nazali, Mohamed Amin dan Zamri (1999), Mohamed Amin, Zamri dan Mohd Nazali (2001) serta Zamri, Mohamed Amin, Noriah dan Juriah (2002, 2003b).  Kebanyakan kajian yang dilaporkan menunjukkan bahawa PCP banyak menggunakan SPB berbanding PCL ketika belajar BM semasa DDK.  

Dapatan kajian pengkaji juga bertentangan dengan beberapa kajian SPB dalam mata pelajaran BI di Malaysia seperti kajian yang dilaporkan oleh Mohamed Amin (1996), Azlin Mazniwati (2000) dan Faizahani (2002).  Ketiga-tiga pengkaji SPB dalam BI ini melaporkan bahawa PCP lebih banyak menggunakan SPB berbanding PCL. Selain itu, dapatan kajian pengkaji juga tidak selari dengan beberapa kajian di Barat seperti kajian yang dijalankan oleh Oxford (1990), LoCastro (1994), Sy, B.M (1994), Boschner (1996), Chamot dan Beard El-Dinary (1999), Ellis dan Sinclair (1989), Green dan Oxford (1995), Abdallah Hussein (2002) serta beberapa kajian lain.  Kebanyakan mereka melaporkan bahawa PCP lebih banyak menggunakan SPB ketika belajar BI berbanding PCL.  Tegasnya, di kalangan peserta kajian, PCL lebih banyak menggunakan SPB berbanding PCP ketika belajar BM semasa DDK.

Strategi Pembelajaran Bahasa Berdasarkan Jantina Ketika Di Luar Kelas 

Secara keseluruhan, terdapat perbezaan penggunaan dan penguasaan SPB antara PCL dengan PCP ketika belajar BM semasa DLK.  PCL didapati lebih banyak menggunakan SPB berbanding PCP.  Ini bertentangan dan tidak selari dengan dapatan kajian SPB dalam pendidikan BM seperti yang dijalankan oleh Abu Talib (1998), Mohd Nazali (1999), Mohd Nazali, Mohamed Amin dan Zamri (1999), Mohamed Amin, Zamri dan Mohd Nazali (2001) serta Zamri, Mohamed Amin, Noriah dan Juriah (2002).  Kebanyakan kajian yang dilaporkan oleh mereka menunjukkan bahawa PCP lebih banyak menggunakan SPB berbanding PCL ketika belajar BM semasa DLK.  Dapatan kajian pengkaji juga bertentangan dengan beberapa kajian SPB dalam mata pelajaran BI di Malaysia seperti kajian yang dilaporkan oleh Mohamed Amin (1996), Azlin Mazniwati (2000) dan Faizahani (2002).  Ketiga-tiga pengkaji SPB dalam BI ini melaporkan bahawa PCP lebih banyak menggunakan SPB berbanding PCL. 

Selain itu, dapatan kajian pengkaji juga tidak selari dengan beberapa kajian di Barat seperti kajian yang dijalankan oleh Oxford (1990), Lo Castro (1994), Sy, B.M. (1994), Boschner (1996), Chamot dan Beard El-Dinary (1999), Abdallah Hussein (2002), Pickard (1996) serta beberapa kajian lain.  Kebanyakan mereka melaporkan bahawa PCP lebih banyak menggunakan SPB ketika belajar BI berbanding PCL.  Tegasnya, di kalangan peserta kajian, PCL lebih banyak menggunakan SPB berbanding PCP ketika belajar BM semasa DLK.

Strategi Pembelajaran Bahasa Berdasarkan Jantina Ketika Peperiksaan

Secara keseluruhan, terdapat perbezaan penggunaan dan penguasaan SPB antara PCL dengan PCP ketika belajar BM semasa menghadapi PEP. PCP didapati lebih banyak menggunakan SPB berbanding PCL ketika PEP. Ini bersamaan dan selari dengan dapatan kajian SPB dalam pendidikan BM seperti yang dijalankan oleh Abu Talib (1998), Mohd Nazali (1999), Mohd Nazali, Mohamed Amin (1999), Mohamed Amin, Zamri dan Mohd Nazali (2001) serta Zamri, Mohamed Amin, Noriah dan Juriah (2002).  Kebanyakan kajian yang dilaporkan oleh mereka di atas menunjukkan bahawa PCP lebih banyak menggunakan SPB berbanding PCL ketika belajar BM semasa menghadapi PEP. 

Dapatan kajian pengkaji juga selari dengan beberapa kajian SPB dalam mata pelajaran BI di Malaysia seperti kajian yang dilaporkan oleh Mohamed Amin (1996), Azlin Mazniwati (2000) dan Faizahani (2002).  Ketiga-tiga pengkaji SPB dalam BI ini melaporkan bahawa PCP lebih banyak menggunakan SPB berbanding PCL. Selain itu, dapatan kajian pengkaji juga selari dengan beberapa kajian di Barat seperti kajian yang dijalankan oleh Oxford (1990), Lo Castro (1994), Sy, B.M (1994), Boschner (1996), Chamot dan Beard El-Dinary (1999), Abdallah Hussein (2002) dan beberapa kajian lain.  Kebanyakan mereka melaporkan bahawa PCP lebih banyak menggunakan SPB ketika belajar BI berbanding PCL.  Tegasnya, di kalangan peserta kajian, PCP lebih banyak menggunakan SPB berbanding PCL ketika belajar BM semasa menghadapi PEP.

Implikasi Dapatan Kajian

Berdasarkan dapatan dan perbincangan, kajian ini memberi beberapa implikasi seperti berikut:

i. Pelajar lelaki didapati mempunyai kepelbagaian SPB ketika belajar BM.  Sesetengah SPB yang digunakan oleh pelajar lelaki tidak digunakan oleh pelajar perempuan.   

ii. Kurikulum dan pedagogi – guru BM perlu mengenal pasti SPB yang digunakan oleh pelajar-pelajar mereka ketika belajar BM sama ada DDK, DLK mahupun PEP.  Pengenalpastian SPB dapat membantu guru BM merancang pengajarannya dengan baik terutamanya di dalam kelas yang mempunyai kepelbagaian tahap kecekapan bahasa.

iii. Pendidikan dan latihan guru BM – aspek pendidikan bakal-bakal guru BM perlu difikirkan semula seperti memberi penekanan kepada aspek strategi pembelajaran sebagai salah satu kursus yang wajib dipelajari.  Ini akan selari dengan kandungan sukatan pelajaran BM sekolah menengah yang antara lainnya memberi penekanan kepada strategi pembelajaran. 

iv. Aspek kerohanian - pelajar cemerlang didapati menggunakan aspek kerohanian sebagai satu cara belajar BM dengan baik.  Pelajar cemerlang menggunakan beberapa SPB berkaitan kerohanian seperti strategi membaca doa sebelum belajar,  membaca doa sebelum menjawab soalan peperiksaan dan sebagainya.  

v. Aspek nilai murni – menghormati guru dan ibu bapa antara strategi belajar yang digunakan oleh pelajar cemerlang.  Walaupun strategi ini tidak khusus kepada pembelajaran BM, tetapi pemupukan nilai murni yang diamalkan oleh pelajar cemerlang sedikit sebanyak membantu mereka berjaya dalam pembelajaran BM.

vi. Teknologi maklumat dan komunikasi – kemajuan teknologi maklumat turut membantu pencapaian BM.  Pelajar cemerlang didapati menggunakan beberapa SPB yang berkaitan dengan teknologi maklumat.  Mencari bahan pelajaran BM di laman-laman web pendidikan, mencari dan bertukar-tukar soalan peperiksaan BM dengan rakan melalui emel dan sebagainya menunjukkan bahawa kemajuan teknologi maklumat turut membantu pelajar cemerlang berjaya dalam pelajaran BM.  Strategi belajar bahasa berdasarkan teknologi maklumat ini merupakan sesuatu yang baru dan perlu diberi perhatian oleh guru BM ketika mengajar di dalam kelas.

Kesimpulan

Kajian SPB dalam BM merupakan suatu bidang yang baru.  Kajian seterusnya perlu dilakukan dengan mengkaji pelbagai aspek berkaitan SPB dalam BM.  Antaranya adalah dengan membuat kajian perbandingan SPB antara pelajar Melayu dengan pelajar bukan Melayu, strategi belajar pelajar di sekolah asrama penuh, sekolah swasta, pelajar universiti awam dan swasta ketika belajar BM dan sebagainya.


Menurut Mohamed Amin dan Abu Talib (1997), penggunaan SPB yang sesuai dan berkesan dapat mempengaruhi pencapaian pelajar dalam pembelajaran BM.  Justeru, kajian ini sedikit sebanyak memberi sumbangan kepada kajian SPB dalam BM dari segi jantina pelajar.  Perbezaan SPB antara jantina pelajar cemerlang dengan pelajar lemah dapat digunakan oleh guru-guru BM untuk mengajar pelajar-pelajar yang lemah kecekapan dan penguasaan BM mereka.

Lampiran

JADUAL 2 : Strategi pembelajaran bahasa pelajar cemerlang 

ketika di dalam kelas 

	Bil.
	Kod
	Definisi Koding
	PCL

-1
	PCL

-2
	PCP

-1
	PCP

-2

	1.
	MGUS
	Minta guru ulang semula
	/
	
	
	

	2.
	BTR
	Banyak tanya rakan
	/
	
	
	

	3.
	DTKG
	Dengar teliti kata guru
	/
	/
	/
	/

	4.
	BPSB
	Beri perhatian semasa belajar
	/
	
	
	

	5.
	PMTD
	Peruntuk masa tingkatkan pendengaran
	/
	/
	
	/

	6.
	GTTD
	Guna teknik tingkatkan pendengaran
	/
	/
	
	/

	7.
	DTKR
	Dengar teliti kata rakan
	
	/
	/
	

	8.
	ASDP  
	Anggap semua yang didengar penting
	
	/
	
	

	9.
	DTAG
	Dengar teliti arahan guru
	
	/
	
	

	10.
	BTG
	Banyak tanya guru
	/
	
	/
	/

	11.
	BPGA
	Beri perhatian guru mengajar
	
	
	/
	/

	12.
	GABD
	Guna alat bantuan pendengaran
	
	/
	/
	

	13.
	BPRC
	Beri perhatian rakan cakap
	
	
	/
	

	14.
	DAPB
	Dengar aktiviti pertandingan bahasa
	
	
	/
	/

	15.
	DTGA
	Dengar teliti guru mengajar
	
	
	/
	

	16.
	TGBS
	Tutur guna bahasa sopan
	/
	
	
	

	17.
	ABAB
	Ambil bahagian aktiviti bahasa
	/
	/
	/
	/

	18.
	TISK
	Tutur ikut suku kata 
	/
	
	
	

	19.
	MGBT
	Minta guru baiki pertuturan
	/
	/
	/
	/

	20.
	PMTT
	Peruntuk masa tingkatkan pertuturan
	/
	/
	
	/

	21.
	GTTT
	Guna teknik tingkat pertuturan
	/
	/
	
	/

	22.
	TGBF
	Tutur guna bahasa formal
	/
	/
	
	/

	23.
	BDG
	Bincang dengan guru
	
	/
	
	

	24.
	GABT
	Guna alat bantuan bertutur
	
	/
	
	/

	25.
	TDR
	Tutur dengan rakan
	
	/
	
	

	26.
	BBLT
	Banyak buat latihan pertuturan
	
	/
	
	

	27.
	BPBB
	Baca pelbagai bahan bacaan
	/
	/
	/
	/

	28.
	MRDT
	Minta rakan dengar pertuturan
	
	
	/
	

	29.
	BTDK
	Berani tutur depan kelas
	
	
	/
	

	30.
	BBPB
	Berani beri pendapat bernas
	/
	
	
	/

	31.
	MRUS
	Minta rakan ulang semula
	
	
	
	/

	32.
	WKP
	Wujudkan kumpulan perbincangan
	
	
	
	/

	33.
	BGBF
	Baca guna bahasa formal
	/
	/
	
	/

	34.
	PAG
	Patuhi arahan guru
	
	
	/
	/

	35.
	BKTR
	Baca karangan terbaik rakan
	/
	
	
	

	36.
	GTTB
	Guna teknik tingkatkan permbacaan
	/
	/
	/
	/

	37.
	BNIB
	Baca nada intonasi yang betul
	/
	
	
	

	38.
	GABB
	Guna alat bantuan pembacaan
	/
	/
	
	/

	39.
	BSP
	Baca semua petikan
	/
	/
	/
	

	40.
	PMTB
	Peruntuk masa tingkatkan pembacaan
	/
	/
	
	/

	41.
	BDL
	Baca dengan lancar
	/
	/
	
	/

	42.
	PBR
	Pinjam buku rakan
	/
	/
	
	/

	43.
	BPGB
	Baca petikan guru beri
	
	/
	
	

	44.
	MGBB
	Minta guru betulkan bacaan
	
	/
	
	

	45.
	BIP
	Baca isi penting
	
	
	
	/

	46.
	BTAS
	Baca teliti arahan soalan
	
	
	/
	

	47.
	BPKB
	Beri perhatian ketika membaca
	
	
	/
	

	48.
	MRDB
	Minta rakan dengar pembacaan
	
	
	/
	

	49.
	BBTTs
	Baca buku teknik menulis
	
	
	
	/

	50.
	BBK
	Baca berulang kali
	
	
	
	/

	51.
	BBLTs
	Banyak buat latihan penulisan
	/
	/
	/
	

	52.
	BRSTs
	Buat rangka sebelum menulis
	/
	/
	
	/

	53.
	SLSH
	Semak latihan sebelum hantar
	/
	/
	/
	/

	54.
	MGPT
	Minta guru periksa teliti
	/
	/
	/
	/

	55.
	PMTTs
	Peruntuk masa tingkatkan penulisan
	/
	/
	/
	/

	56.
	GTTTs
	Guna teknik tingkat penulisan
	/
	/
	
	/

	57.
	SNGB
	Salin nota guru berikan
	/
	
	
	

	58.
	TsGAL
	Tulis guna ayat lengkap
	/
	
	
	

	59.
	BBTB
	Baca buku tinggi bahasanya
	/
	
	
	

	60.
	PBG
	Pinjam buku guru
	/
	
	
	

	61.
	TDP
	Tulis dengan pantas
	
	/
	
	

	62.
	STC
	Siapkan tugasan cepat
	
	/
	
	

	63.
	GABTs
	Guna alat bantuan penulisan
	
	/
	
	

	64.
	TGPM
	Tulis guna perkataan mudah
	
	
	/
	

	65.
	BLGB
	Buat latihan guru beri
	
	
	/
	

	66.
	BRK
	Banyak rujuk kamus
	
	
	/
	

	67.
	BDR
	Bincang dengan rakan 
	
	
	/
	

	68.
	SKTR
	Salin karangan terbaik rakan
	
	
	
	/

	69.
	TGS
	Tulis guna singkatan
	
	
	
	/

	70.
	BAS
	Baca ayat suci 
	/
	
	
	

	71.
	BDSB
	Baca doa sebelum belajar
	/
	
	/
	

	72.
	KSBR
	Kritik kesalahan bahasa rakan
	
	/
	
	

	
	
	JUMLAH
	37
	36
	28
	33


JADUAL 3 :  Strategi pembelajaran bahasa pelajar cemerlang 

ketika di luar kelas

	Bil.
	Kod
	Definisi Koding
	PCL

-1
	PCL

-2
	PCP

-1
	PCP

-2

	1.
	GABD
	Guna alat bantuan pendengaran
	/
	/
	/
	/

	2.
	DPC
	Dengar pakar cakap
	/
	
	
	

	3.
	DPF
	Dengar perkara berfaedah
	/
	
	/
	

	4.
	PMTD
	Peruntuk masa tingkatkan pendengaran
	/
	/
	/
	/

	5.
	GTTD
	Guna teknik tingkatkan pendengaran
	/
	/
	/
	/

	6.
	DTKR
	Dengar teliti kata rakan
	/
	/
	/
	/

	7.
	DTAG
	Dengar teliti arahan guru
	/
	
	
	

	8.
	HKT
	Hadiri kelas tuisyen
	
	/
	
	

	9.
	DTPS
	Dengar teliti pengumuman sekolah
	/
	/
	
	

	10.
	DTPP
	Dengar teliti percakapan pemberita
	
	/
	
	

	11.
	DTKK
	Dengar teliti kata keluarga
	 
	/
	/
	

	12.
	DTKGT
	Dengar teliti kata guru tuisyen
	
	/
	
	

	13.
	BTG
	Banyak tanya guru 
	
	/
	
	

	14.
	DAPB
	Dengar aktiviti pertandingan bahasa
	
	/
	/
	

	15.
	ABAB
	Ambil bahagian aktiviti bahasa
	/
	
	/
	/

	16.
	TDR
	Tutur dengan rakan
	
	/
	/
	/

	17.
	BDR
	Bincang dengan rakan
	/
	
	/
	

	18.
	GABT
	Guna alat bantuan pertuturan
	/
	/
	/
	/

	19.
	PMTT
	Peruntuk masa tingkatkan pertuturan
	/
	/
	
	/

	20.
	GTTT
	Guna teknik tingkatkan pertuturan
	/
	/
	/
	/

	21.
	BTK
	Banyak tanya keluarga
	/
	/
	/
	

	22.
	TCABA
	Tidak campur aduk bahasa asing
	
	/
	
	

	23.
	TGBF
	Tutur guna bahasa formal
	
	/
	
	/

	24.
	LTDC
	Berlatih tutur depan cermin
	
	/
	
	

	25.
	HKK
	Hadiri kursus komunikasi
	
	/
	
	

	26.
	TDK
	Tutur dengan keluarga
	
	/
	/
	/

	27.
	TDG
	Tutur dengan guru
	
	/
	
	/

	28.
	BBPB
	Berani beri pendapat bernas
	
	
	/
	

	29.
	MRUS
	Minta rakan ulang semula
	
	
	
	/

	30.
	BTDK
	Banyak bertutur depan kelas
	
	
	
	/

	31.
	BPBB
	Baca pelbagai bahan bacaan
	/
	/
	/
	/

	32.
	TGBS 
	Bertutur guna bahasa sopan
	
	
	
	/

	33.
	BBTB
	Baca buku tinggi bahasanya
	/
	
	
	

	34.
	MKDB
	Minta keluarga dengar bacaan
	/
	
	
	

	35.
	IBK 
	Ikut budaya keluarga
	/
	
	
	

	36.
	STBB
	Sebelum tidur baca buku
	/
	
	
	

	37.
	BPGB
	Baca petikan guru beri
	/
	
	
	

	38.
	GTTB
	Guna teknik tingkatkan pembacaan 
	/
	/
	/
	/

	39.
	BDL
	Baca dengan lancar
	/
	
	
	

	40.
	BTR
	Banyak tanya rakan
	/
	/
	/
	

	41.
	PBR
	Pinjam buku rakan
	/
	
	
	

	42.
	PMTB
	Peruntuk masa tingkatkan pembacaan
	/
	/
	/
	/

	43.
	GABB
	Guna alat bantuan pembacaan
	/
	/
	/
	/

	44.
	BIP
	Baca isi penting
	
	
	
	/

	45.
	MRSB
	Minta rakan semak bacaan
	
	/
	
	

	46.
	MKWMP
	Minta keluarga wujud mini pustakaan
	
	/
	
	

	47.
	MKSB
	Minta keluarga semak bacaan
	
	/
	
	

	48.
	HKTB
	Hadiri kursus teknik membaca
	
	
	
	/

	49.
	BBK
	Baca berulang kali
	
	
	
	/

	50.
	BBF
	Baca bahan berfeadah
	
	/
	
	

	51.
	MKBB
	Minta keluarga beli bahan bacaan 
	
	
	/
	

	52.
	BGBF
	Baca guna bahasa formal
	
	
	
	/

	53.
	GABTs
	Guna alat bantuan penulisan
	/
	
	
	/

	54.
	TBM
	Tidak buang masa
	/
	
	
	

	55.
	TBB
	Terjemah bahan bacaan
	/
	
	
	

	56.
	WKP
	Wujudkan kumpulan perbincangan
	/
	
	
	/

	57.
	BKC
	Baca karangan contoh
	/
	
	
	

	58.
	PMTTs
	Peruntuk masa tingkatkan penulisan
	/
	/
	
	/

	59.
	GTTTs
	Guna teknik tingkatkan penulisan
	/
	/
	
	/

	60.
	PBP
	Pinjam buku perpustakaan
	/
	
	
	

	61.
	BSC
	Buat sinopsis cerita
	
	/
	
	

	62.
	TPF
	Tulis perkara berfaedah
	
	/
	
	

	63.
	TsGAL
	Tulis guna ayat lengkap
	
	/
	
	/

	64.
	BBLTs
	Banyak buat latihan menulis
	
	/
	/
	/

	65.
	SLSH
	Semak latihan sebelum hantar
	
	/
	/
	/

	66.
	MGPT
	Minta guru periksa teliti
	
	/
	/
	

	67.
	CIP
	Catat isi penting
	
	
	/
	

	68.
	MPK
	Minta pendapat keluarga
	
	
	/
	

	69.
	BRK
	Banyak rujuk kamus
	
	
	/
	

	70.
	TDB
	Tulis diari belajar
	
	
	
	/

	71.
	BRSTs
	Buat rangka sebelum menulis
	
	
	
	/

	72.
	MKPT
	Minta keluarga periksa teliti
	
	
	
	/

	73.
	HKT
	Hadiri kelas tuisyen
	/
	/
	
	/

	74.
	BDSB
	Baca doa sebelum belajar
	/
	/
	/
	/

	75.
	TPY
	Tawakal penuh yakin
	/
	/
	
	/

	76.
	HKBB
	Hadiri kursus bengkel bahasa
	/
	
	
	/

	77.
	DK
	Dorongan keluarga
	/
	
	
	

	78.
	PTT
	Percaya pertolongan Tuhan
	/
	
	
	/

	79.
	SS
	Sentiasa solat
	
	/
	/
	

	80.
	BAS
	Baca ayat suci
	
	/
	
	/

	81.
	MRK
	Minta restu keluarga
	
	/
	/
	

	82.
	CTK
	Cium tangan keluarga
	
	/
	
	

	83.
	HG
	Hormati guru
	
	/
	
	

	84.
	BWB
	Belajar waktu subuh
	
	
	/

JADUAL 4 : Strategi pembelajaran bahasa pelajar cemerlang 

ketika peperiksaan

	Bil.
	Kod
	Definisi Koding
	PCL-1
	PCL

-2
	PCP

-1
	PCP

-2

	1.
	DTAGP
	Dengar teliti arahan guru pengawas
	/
	/
	/
	/

	2.
	BPAGP
	Beri perhatian arahan guru pengawas
	/
	
	
	

	3.
	GTTD
	Guna teknik tingkatkan pendengaran
	/
	
	/
	

	4.
	DTSGP
	Dengar teliti soalan guru pengawas
	
	/
	/
	

	5.
	DTKGP
	Dengar teliti kata guru pengawas
	
	/
	
	

	6.
	DTAG
	Dengar teliti arahan guru (sebelum pep.)
	
	
	
	/

	7.
	PMTD
	Peruntuk masa tingkatkan pendengaran
	
	/
	
	

	8.
	GABD
	Guna alat bantuan pendengaran
	
	
	/
	

	9.
	BTK
	Banyak tanya keluarga
	/
	
	
	

	10.
	BTGP
	Banyak tanya guru pengawas
	/
	/
	
	

	11.
	PMTT
	Peruntukkan masa tingkatkan pertuturan
	/
	
	
	

	12.
	GTTT
	Guna teknik tingkatkan pertuturan
	/
	/
	
	/

	13.
	BDL
	Baca dengan lancar
	
	/
	
	

	14.
	TGBF
	Tutur guna bahasa formal
	
	/
	/
	/

	15.
	TDL
	Tutur dengan lancar
	
	/
	
	/

	16.
	GABT
	Guna alat bantuan pertuturan
	
	
	
	/

	17.
	BPBB
	Baca pelbagai bahan bacaan
	/
	/
	/
	/

	18.
	MGUS
	Minta guru ulang semula
	
	
	
	/

	19.
	BTG
	Banyak tanya guru
	
	/
	
	

	20.
	BTSP
	Baca teliti soalan peperiksaan 
	/
	/
	/
	

	21.
	BKC
	Baca karangan contoh
	/
	
	
	

	22.
	BIP
	Baca isi penting
	/
	
	/
	/

	23.
	PMTB
	Peruntuk masa tingkatkan pembacaan
	/
	/
	
	/

	24.
	GTTB
	Guna teknik tingkatkan pembacaan
	/
	/
	/
	/

	25.
	BDL
	Baca dengan lancar
	/
	
	
	

	26.
	BBK
	Baca berulang kali
	/
	
	
	

	27.
	BUK
	Buat ulang kaji
	
	
	/
	/

	28.
	BPGB
	Baca petikan guru beri
	
	/
	
	

	29.
	GABB
	Guna alat bantuan pembacaan
	
	/
	/
	/

	30.
	BSNL
	Baca semula nota latihan
	
	
	/
	

	31.
	BSPL
	Baca soalan peperiksaan lepas
	
	
	
	/

	32.
	BBRP
	Baca buku rujukan peperiksaan
	/
	
	
	/

	33.
	BDR
	Bincang dengan rakan
	
	/
	/
	

	34.
	BTR
	Banyak tanya rakan
	
	/
	/
	

	35.
	BGBF
	Baca guna bahasa formal
	
	
	
	/

	36.
	TsGAL
	Tulis guna ayat lengkap
	/
	
	
	/

	37.
	PMTTs
	Peruntukkan masa tingkatkan penulisan
	/
	/
	/
	/

	38.
	GTTTs
	Guna teknik tingkatkan penulisan
	/
	/
	/
	/

	39.
	TDC
	Tulis dengan cantik
	/
	
	/
	

	40.
	BBLTs
	Banyak buat latihan menulis
	/
	/
	/
	/

	41.
	BBTB
	Baca buku tinggi bahasanya
	/
	
	
	

	42.
	CSPL
	Cari soalan peperiksaan lepas
	
	/
	
	

	43.
	BDSJSP
	Baca doa sebelum jawab soalan pep.
	
	/
	
	

	44.
	MRK
	Minta restu keluarga
	
	/
	
	

	45.
	SLSH
	Semak latihan sebelum hantar
	
	/
	/
	/

	46.
	CSPLDI
	Cari soalan pep. lepas dalam internet
	
	/
	
	

	47.
	CSPLDA
	Cari soalan pep. lepas dalam akhbar
	
	/
	
	

	48.
	BRSPL
	Banyak rujuk soalan peperiksaan lepas
	
	/
	
	

	49.
	TDP
	Tulis dengan pantas
	
	/
	
	

	50.
	CAGB
	Catat arahan guru beri
	
	
	/
	

	51.
	BNR
	Buat nota ringkas
	
	
	/
	

	52.
	CMP/CIP
	Catat maklumat penting/Catat isi penting
	/
	
	/
	

	53.
	MGPT
	Minta guru periksa teliti
	
	
	/
	/

	54.
	BRK
	Banyak rujuk kamus
	
	
	/
	

	55.
	BRSTs
	Buat rangka sebelum menulis
	
	
	
	/

	56.
	TGP
	Tulis guna perenggan
	
	
	
	/

	57.
	BLSR
	Buat latihan soalan ramalan
	/
	
	
	/

	58.
	KSPL
	Kumpul soalan peperiksaan lepas
	/
	/
	
	/

	59.
	LLWPB
	Layari laman web pendidikan bahasa 
	/
	
	
	/

	60.
	HSP
	Hadiri seminar peperiksaan
	/
	
	
	/

	61.
	TSP
	Bertukar soalan peperiksaan
	
	/
	
	

	62.
	TSJ
	Bertukar skema jawapan
	
	/
	
	

	63.
	BLSPL
	Buat latihan soalan peperiksaan lepas
	
	
	/
	

	
	
	JUMLAH
	27
	32
	25
	28


Seminar Antarabangsa Persatuan Sains Sosial Malaysia Ke-4

pada 3-5 Ogos 2004 di UKM


